
Transcription

consequence, sans jamais t'avoir trouvé retif : lesquelles choses se representans
devant mes yeux, me font avec toute confiance & seureté te declarer mon fait,
auquel tu peux pourvoir avec ta parolle seule, laquelle t’apportant fruict, tu
gaigneras le coeur du Roy, duquel pourras disposer toute ta vie : & d’autant que
’affaire te semblera ardu, difficile ou penible, ton merite sera plus grand, &
accroistra I'obligation de celuy qui le recoit. Pense donques, Comte, quel avantage
c’est, d’avoir un Roy a ton commandement : joint que tu as quatre enfans masles,
lesquelz tu ne peux honorablement advantager, sans ma faveur, te jurant par mon
sceptre, que si tu me soulages en mes ennuis, je pourvoyray si bien les trois
derniers, de si bonnes rentes, qu’ils n’auront occasion de porter envie a leur aisné.
Recorde toy semblablement, comme je scay récompenser ceux qui me servent, & si
tu as cogneu ma liberalité en recognoissant les services des autres, pense, je te
prie, quel je seray en ton endroit, duquel ma vie & ma mort depend.

